
				এই পাতাটির মুদ্রণ সংশোধন করা প্রয়োজন। 
শ্ৰীগৌর উপদেশাত্মত। b@。

তাহা নিরবচ্ছিন্ন আনন্দেই পূর্ণ ও নিত্য মধুর। লীলার দ্বারাই শ্ৰীভগবানের আনন্দ চিন্ময়মূৰ্ত্তি পরিস্ফরিত হন। সমুদ্রে ও সমুদ্রের তরঙ্গে যেমন কোন বিভেদ নাই, সেইরূপ লীলাময় শ্ৰীভগবান ও তঁাহার লীলাও অভেদ ! সুতরাং লীলার সাহায্যে সে অখিলারসামৃত চারু মূৰ্ত্তি যেমন সহজে লাভ করা যায়, লীলা পরিহার করিলে কখনই তেমন অনায়াসলভ্য হন না। তখন তিনি অজ, অরূপ, অস্পৰ্শ-কি এক ধারণাতীত সামগ্ৰী হইয়া পড়েন। তাই, ভক্ত শ্ৰীভগবানের লীলারসাস্বাদন করিতে এত ভালবাসেন । আবার বিবিধ দুঃ দবাদিত জীবের পক্ষেও শ্ৰীভগবানের লীলারস নিষেবণ ব্যতীত অতি দুস্তর সংসার-সিন্ধু উত্তীৰ্ণ হইবার আর অন্য প্লব নাই। অতএব তঁহার লীলামুশীলনই যে, আমাদের একমাত্র ভরসা তাহাতে সন্দেহ নাই।
যে সময়ে দয়াল শ্ৰীগৌরাঙ্গ স্বীয় ভুবনবিজয়ী পাণ্ডিত্য প্রভাবে শ্ৰীনবদ্বীপের পণ্ডিত সমাজের গৰ্ব্বপাত করিয়া অসংখ্যা শিষ্যমণ্ডলী সঙ্গে অধ্যাপন লীলায় গাঢ় নিমগ্ন, সেই সময়ে সরস্বতীর বরপুত্ৰ দিগ্বিজয়ী পণ্ডিত কেশব কাশ্মিরী ভারতের সকল পণ্ডিতের স্থান জয় করিয়া শেষে শ্ৰীনবদ্বীপে আসিয়া উপস্থিত হইলেন। তখন নদীয়া ব্যাপিয়া প্ৰতি পণ্ডিত সভায়, এমন কি, প্ৰতি ঘরে ঘরে এই এক মহাধ্বনি উখিত হইল যে -
“সৰ্ব্বরাজ্য দেশ জিনি জয়পত্ৰ লই । নবদ্বীপে আসিয়াছে এক দিগ্বিজয়ী ৷” যদিও তখন শ্ৰীনবদ্বীপে নানা শাস্ত্ররাজ মহা মহা অধ্যাপক ছিলেন, অধিক কি, র্যাহারা নারায়ণের নিকট শিক্ষাপ্রাপ্ত, ব্ৰহ্মার সহিত বিচার করিতেও সমুদ্যত, সেই অধ্যাপক শিরোমণিগণও দিগ্বিজয়ীর আগমনে মহাচিন্তিত হইলেন । হইবারই তো কথা—
“সরস্বতী বক্তা র্যার জিহবায় আপনে । মঙ্গুষ্যে কি বাদে কভো পারে তার সনে ৷” সুতরাং পণ্ডিতমণ্ডলী তখন সৰ্ব্বকাৰ্য্য পরিত্যাগ করিয়া কিরূপে শ্ৰীনবদ্বীপের গৌরব অক্ষুন্ন থাকিবে, তাহার বিহিত চিন্তা করিতে লাগিলেন। কিন্তু প্ৰভু শিষ্যগণের সহিত শাস্ত্র-প্রসঙ্গে যেরূপ সদা প্ৰফুল্প, আজিও সেইরূপ । তঁহার আনন্দমাখা পবিত্ৰ বদনচ্ছবি যিনি দর্শন করিলেন, তিনিই ভাবিলেন, দিগ্বিজয়ীর আগমনে চতুর্দিকে যে কল্লোল-কোলাহল উখিত হইয়াছে, যেন তিনি তাহার কিছুই অবগত নহেন। প্রভুর এই অপূৰ্ব্ব ভাব দর্শনে শিষ্যগণ

